
Progresu pozitivu iha akuzasaun ba kazu abuzu seksual ba menér ho natureza
violénsia doméstika ne’ebé inklui kedas ho indemnizasaun sivil

Prokurador Distrital Suai inklui kedas indemnizasaun sivil iha akuzasaun ba kazu abuzu
seksual ba mendr ho natureza violénsia doméstika (VD) ne’ebé komete husi arguidu
MdJ hasoru lezada ne’ebé nu’udar ninia oan entiada ho idade (tinan 10), iha Munisipiu
Bobonaro.

Alende Kédigu Prosesu Penal no Kédigu Sivil (KS) ne’ebé asegura direitu vitima atu
hetan indemnizasaun sivil ba estragu, danu ka sofrimentu sira ne’ebé vitima sira hetan
tanba aktu ruma, iha 2017, Ministériu Publiku mos hatun sekular ida ho
Nu.02/PGR/2017 kona-ba pedidu ba indemnizasaun sivil no ambitu husi inkeritu
kriminal nian.

Artigu 5 (1) husi sekular ne’e hateten katak krime sira ho natureza violénsia seksual no
krime grave seluk obrigatoriu ba Ministériu Publiku atu husu indemnizasaun sivil.

“*JSMP konsidera akuzasaun ne’ebé inklui kedas ho pedidu indemnizasaun sivil nu’udar
progresu pozitivu tanba durante ne’e maioria akuzasaun sira laiha pedidu
indemnizasaun sivil maski nu’udar obrigasaun ida ba prokurador sira atu husu iha krime
sira ho natureza violasaun seksual no krime grave seluk tuir sekular Ministériu Publiku
ho NU.02/PGR/2017 kona-ba pedidu ba indemnizasaun sivil no ambitu husi inkeritu
kriminal nian,” dehan Sra. Ana Paula Marcal, Diretora Ezekutiva JSMP.

Iha kazu ne’e, prokurador akuza katak iha 15 Marsu 2022, iha oras ne’ebé la apura,
arguidu ba hemu tua no iha oras tuku 21:00 kalan arguidu fila mai uma no komete
abuzu seksual hasoru lezada. Bainhira lezada hakilar, arguidu buti metin lezada nia
ibun. Depoisde halo tiha asaun ne’e, arguidu la’o sai husi lezada nia kuartu laran no
hasoru malu ho testemufia nu’udar lezada nia inan ka arguidu nia feen iha odamatan
maibé testemufia tama liu ba lezada nia kuartu laran no haree lezada ho kondisaun la

uza ona roupa, tanis no toba hela iha rai. Haree kondisaun lezada hanesan ne’e,
testemufia husu ba arguidu “6 halo saida ba hau nia oan?” maibé arguidu nonook de’it
no testemufia més tama fali ba kuartu hodi kous lezada ne’ebé sei iha rai ho kodisaun
tanis, nakdedar no ta’uk.

Prokurador akuza arguidu kontra artigu 177 Kédigu Penal (KP) kona-ba abuzu seksual
ba meno6r ho moldura penal tinan 5 to’o tinan 20 no akuza més ho artigu 182 KP kona-
ba agravasaun no konjuga ho artigu 2, 3(c), 35(b) no 36 LKVD.

Prokurador moés fiksa pedidu indemnizasaun sivil ba lezada ho valor osan
US$1,000.00.

Indemnizasaun sivil nu’udar direitu ida ba vitima sira ne’ebé sofre violénsia tantu
violénsia seksual hodi rekoopera sofrementu vitima nian hanesan sofrementu psikolgjia
no saude fiziku no direitu ida ne’e define iha Kddigu Prosesu Penal no Kadigu Sivil (KS)
no mos nu’'udar medida ida hodi prevene no eduka arguidu inklui sosiedade sira atu
evita komete tan krime hanesan iha futuru no pior liutan krime hanesan ne’e komete
husi ema ne’ebé tuir loloos tenke tau matan ba lezada sira.

JSMP kontinua husu atu prokuradér sira hotu atu inklui pedidu indemnizasaun sivil iha
akuzasaun ba kazu sira ne’ebé merese hetan reparasaun.

Kazu ne’e hetan akompafamentu husi JSMP husi prosesu inisiu iha Unidade ba Ema
Vulneravél (VPU-PNTL) no JSMP kontinua akompafa lezada hodi hetan relatoriu
médiku iha PRADET to’o julgamentu iha tribunal. Durante akompanamentu ne’e, JSSMP
esplika prosesu sira kona-ba direitu no obrigasaun parte sira nian tuir lei inklui lala’ok
justisa formal.

Julgamentu ba kazu ne’e prezide husi juis koletivu Dra. Patricia de Araujo. F. B. M. X,
Dr. Samuel da Costa. P no Dr. Benjamin Barros no Prokuradér reprezenta husi Dr.
Nelson J. S. Magno no arguidu rasik reprezenta husi Dr. Angelmo Pinto husi Defensoria
Puablika.

